
 
Como Alcalde do Concello do Porriño e ante a próxima celebración da noite de San Xoan 
que se celebrará  a noite do 23 o 24 de xuño de 2026, na que se produce o aceso de 
innumerables fogueiras e en prevención dos prexuízos que a persoas e bens públicos ou 
privados puidesen producirse, veño en ditar o seguinte

B A N D O

1º. O montaxe das fogueiras realizarase en lugares despexados e terán que distar  un 
mínimo de 15 metros ás edificacións e árbores.
O diámetro máximo de zona de combustión da fogueira será de 4 metros de ancho cunha 
altura máxima de 2 metros.

As persoas asistentes a fogueira non poderán concentrarse a unha distancia inferior á do 
ancho da fogueira respecto do perímetro exterior.

2º. Os materiais a empregar na combustión serán: leñas, polas, toros de árbores e vellos  
materiais de madeira de calquera clase. Prohíbese a queima de neumáticos, plásticos, 
espumas  de  poliuretano,  aceites,  e  en  xeral  de  calquera  substancia  que  ao  arder 
desprenda  fume   tóxico;  así  mesmo  coidarase  de  non  botar  o  lume  recipentes  que 
conteñan líquidos inflamables ou gases a presión (sprays) aínda que estean baleiros. 

Prohíbense  as  fogueiras  baixo  tendidos  eléctricos,  telefónicos,  etc.  Queda  prohibido 
realizar lume en solo rústico de protección forestal  de espacios naturasi.

3º. A fogueira permanecerá vixiada polos solicitantes ata a súa total extinción que deberá 
ser asegurada empapando os restos totalmente con auga, asegurándose que as cinzas 
queden totalmente apagadas.

4º. No suposto de que a fogueira se faga sobre terreos de uso público lousados, asfaltados 
ou  pintadas,  os/as  organizadores/as  encargaranse  de  protexer  o  pavimento  e  pintura 
cunha capa de área de 10 cm. En toda a superficie da fogueira.

5º. O interesado que organice o evento deberá coidar os arredores e coñecer o número do 
teléfono do Bombeiros (080) e o de Emerxencias (112).

6º. Os axentes da miña autoridade vixiarán o estricto cumprimento destas disposicións 
podendo en caso de infracción ou cualquera perigo, incluído o meteorolóxico, prohibir o 
encendido ou ordenar a extinción inmediata da fogueira.

7º. O incumprimento do disposto dará lugar ás preceptivas sancións administrativas.

8º. A) Na  solicitude  deberán  figurar  os  datos  relativos  á  persoa  rersponsable,  o  seu 
teléfono de contacto, fotocopia D.N.I. da persoa solicitante, e o lugar donde se pretende 
celebrar. Só se aceptarán solicitudes para a noite de 23 ó 24 de xuño, para outra data non 
serán autorizadas.

B) As  solicitudes  presentaranse  no  Rexistro  Xeral  do  Concello  ou  a  través  da  sede 
electrónica deste Concello dende o día seguinte a publicación deste Bando ata as 23:00 
horas do día     15 de xuño de 2026  . As solicitudes realizadas a partir desta data non serán 
autorizadas.

9º.Este bando non aplica ás comunicación de queima de restos agrícolas amoreados, nin 
ás  autorizacións  de  queima  de  restos  forestais,  cuxa  competencia  correspode  á 
Consellería do Medio Rural da Xunta de Galicia. As foguerias de San Xoán non poderán 
aproveitarse para a queima deste tipo de materiais.
Documento asinado dixitalmente na data que se indica ao marxe

Concello do Porriño

C/ Antonio Palacios, 1, Porriño, O. 36400 (Pontevedra). Tfno. 986335000. Fax: 986330579

